
ASUNTO ÚNICO: CONCESIÓN DE SUBVENCIÓN A SOCIEDADE 
DEPORTIVA 

Na Casa do Concello de Redondela, sendo as vinte horas e trinta e cinco minutos 
do día dezaoito de xuño do ano dous mil dous, baixo a Presidencia do Sr. Alcalde, D. 
XAIME REI BARREIRO, e a asistencia dos/ as Sres/ as COnceHeirOs/ as: D. EMILIO 
GONZÁLEZ IGLESIAS, D‘. M‘ DEL CARMEN RODRÍGUEZ CUNHA, D. 
ALEJANDRO BASTOS FERNÁNDEZ, D. CARLOS GONZÁLEZ FERNÁNDEZ, Da Ma 
DEL CARMEN RODRÍGUEZ RIVAS, D. MANUEL RAMÓN CONDE ROMERO, D. 
EMILIO SÁNCHEZ SANTORIO, D. JOSÉ LUÍS ALONSO BASTOS, D. LUÍS MÍGUEZ 
BOULLOSA, D. PABLO REBANAL ALFAYA, D. SALVADOR FERMÍN PINTOS 
FERÁNDEZ, D. XOSÉ CARLOS PAZOS DOCAMPO, D“ CECILIA PÉREZ ORGE, D. 
XOSÉ LUÍS GRANDE GRANDE e Da ROSA COSTAS ESTÉVEZ, asiste tamén D. 
MODESTO SOLLA SANZ, Interventor do Concello, actuando como Secretaría D‘. Ana 
Isabel del Cerro del Río, Secretaria da Corporación, constitúese o Pleno do Concello, en 
sesión extraordinaria, conforme á convocatoria e de acordo coa Orde do día. 

Ausentes: D. MANUEL JAVIER NÚÑEZ SALGADO, Da M“. DEL PILAR 
MARTÍNEZ GONZÁLEZ, D. MANUEL IGLESIAS CARRERA, Da. AURORA ALONSO 
MONTEAGUDO e D. MANUEL PUENTES SAAVEDRA. 

ASUNTO ÚNICO: CONCESIÓN DE SUBVENCIÓN A SOCIEDADE 
DEPORTIVA "CHAPELA". 

Pola Alcaldía sométese a votación a ratificación da inclusión do punto na Orde do 
día. 

Don Carlos Pazos solicita que se anule a celebración do presente pleno e que se 
retire o asunto. 

Os voceiros do Partido Popular e do PSOE manifestan o seu desacordo con esta 
proposta. 

RATIFICACIÓN INCLUSIÓN: De conformidade co artigo 82.3 do RD 2568/ 86, 
de 28 de novembro, O Concello Pleno, 4 votos en Contra: D. XOSÉ CARLOS PAZOS 
DOCAMPO, Da CECILIA PEREZ ORGE, D. XOSÉ LUÍS GRANDE GRANDE e Da ROSA 
COSTAS ESTÉVEZ e 12 votos a favor: D. EMILIO GONZÁLEZ IGLESIAS, Da. w DEL 
CARMEN RODRÍGUEZ CUNHA, D. ALEJANDRO BASTOS FERNÁNDEZ, D. 
CARLOS GONZÁLEZ FERNÁNDEZ, D‘ M“ DEL CARMEN RODRÍGUEZ RIVAS, D. 
MANUEL RAMÓN CONDE ROMERO, D. EMILIO SANCHEZ SANTORIO, D. JOSE



(SinatmadoPrasidente) 

Serie A N.° 1175137 
LUÍS ALONSO BASTOS, D. LUÍS MÍGUEZ BOULLOSA, D. PABLO REBANAL 
ALFAYA, D. SALVADOR FERMÍN PINTOS FERÁNDEZ, e mailo do Sr. Alcalde, por 
maioria de votos, acorda ratificar a inclusión deste punto na Orde do día. 

ANTECEDENTES 
Instancia presentada por D. Manuel González Soto, na súa calidade de 

Presidente da Sociedade Deportiva Chapela, baixo número de rexistro 3955 de data 28 
de maio de 2002, en solicitude de subvención. 

Informes do Sr. Interventor Xeral de referencias T91/ 02 e Fc 42-02 de datas 5 de 
xuño de 2002 e 17 de xuño de 2002, respectivamente. 

INTERVENCIÓNS 

Inicia o debate Don Emilio González manifestando que estamos ante a mesma 
subvención que se concede ó clube Chapela tódolos anos. Esta sociedade atravesa por 
dificultades económicas e, se ben non comparte o plantexamento da dirección do club, 
hai un plantexamento do Concello en canto ó apoio ó deporte. A fórmula é apoiar o 
traballo das entidades que traballan a prol do deporte, o que pode dar lugar a situacions 
atípicas, como a do presente caso. O pasado ano déronselle dous millóns de pesetas para 
pagar unha débeda que foron ingresados directamente nunha conta do Xulgado. 

Para D° Carlos Pazos resulta fundamental diferenciar entre o fomento ó deporte 
base e o apoio á mala xestión dunha entidade deportiva. O pasado ano xa era o último 
para solventar o problema de financiamento deste clube, e este ano vólvese a 
subvencionar . Non se pode pretender que o Concello tape os buratos dunha mala 
xestión económica. De cara á economía municipal e ó deporte estase actuando fatal e de 
xeito discriminatorio. Trátase dunha situación totalmente irregular, o que se evidencia 
tamén na tramitación do expediente no que nin consta solicitude nin proposta de 
resolución, e por iso está en contra de que se adopte. 

O voceiro do PP apoia a concesión da subvención, pois ésta non vai dirixida ó 
equipo de élite, xa que a sociedade engloba a un número elevado de rapaces e rapazas. 
Pode ser que parte da directiva do clube non encauzou debidamente a súa actuación, 
pero isto non pode perxudicar ós deportistas de base. 

D° Emilio González coincide con D° Carlos Pazos na existencia dunha xestión 
económica deficiente, pero hai que admitir que o deporte base atopa máis adeptos se hai 
un equipo de elite, como acontece en Vigo, ou se se celebran actos deportivos de 
relevancia, por exemplo a milla en Redondela. Non é certo que exista un trato 
discriminatorio coas outras entidades, pois este tipo de medida non é a primeira nin a 
segunda vez que se adopta, por exemplo hai anos outorgouse ó Choco unha aportación 
extraordinaria que se cifrou no dobre da subvención normal, e pensa que non será a 
última. Ademais, hai que ter en conta que o convenio do ano pasado quedou sobre a 
mesa, e optouse por outra solución. 

En canto ós profesionais non coñece ningún clube no que non se cobre pois, na 
actualidade, o deporte está profesionalizado.



O voceiro do BNG contesta que non vai entrar nun debate de filosofía deportiva 
porque non é este o momento pero, en calquera caso, non comparte a idea de que a élite 
motive o deporte base, máis ben acontece o contrario. Aínda que o convenio non fóra 
aprobado polo Concello, o obxectivo pretendido foi conseguido pois asinouse un 
convenio coa federación, e o clube recibiu os cartos. 

Ademais sería preciso que a sociedade Chapela fixera unha proposta con carácter 
previo, que despois do seu estudio podería ser asumida ou non polo Concello. Se a 
Sociedade Chapela presenta unha auditoría na que xustifique o seu gasto no deporte 
base, o BNG apoiará dita subvención e incluso apoiaría o seu incremento. Mentras isto 
non sexa demostrado, estanse gastando os cartos do deporte base no deporte de élite. 

D° Manuel Conde reitera a súa postura incial, insiündo que a mala xestión non 
pode perxudicar ó deporte base que tamén ocasiona gastos; e que , se ben o Concello 
non pode actuar como Papá Noel, hai momentos extraordinarios. 

D° Emilio González pechou o debate manifestando que non ten inconvinte na 
proposta de auditoría do BNG, pero probablemente, deste xeito, sairían máis cartos a 
pagar, e a subvención anual é de 21.000 euros. 

VOTACIÓN E ACORDO: O Concello Pleno, 4 votos en contra: D. XOSÉ 
CARLOS PAZOS DOCAMPO, Da CECILIA PÉREZ ORGE, D. XOSÉ LUÍS GRANDE 
GRANDE e Da ROSA COSTAS ESTÉVEZ e 12 votos a favor: D. EMILIO GONZÁLEZ 
IGLESIAS, D“. M‘ DEL CARMEN RODRÍGUEZ CUNHA, D. ALEJANDRO BASTOS 
FERNÁNDEZ, D. CARLOS GONZÁLEZ FERNÁNDEZ, Da Ma DEL CARMEN 
RODRÍGUEZ RIVAS, D. MANUEL RAMÓN CONDE ROMERO, D. EMILIO 
SÁNCHEZ SANTORIO, D. JOSÉ LUÍS ALONSO BASTOS, D. LUÍS MÍGUEZ 
BOULLOSA, D. PABLO REBANAL ALFAYA, D. SALVADOR FERMÍN PINTOS 
FERÁNDEZ, e mailo do Sr. Alcalde, por maioria de votos, acorda: 

PRINIEIRO.- Resolver os reparos formulados polo Sr: Interventor no seu 
informe de data5 de xuño de 2002. 

SEGUNDO.- Conceder a D. D. Manuel González Soto, na súa calidade de 
Presidente da Sociedade Deportiva Chapela, unha subvención por importe de 21.000 €, 
imputandose o pagamento á bolsa de vinculación xurídica onde están incluídas ás 
partidas 02 4521B 48900 e 02 4521B 48901 do estado de gastos do orzamento xeral do 
Concello para o exercicio de 2002, facendo o seu ingreso á conta bancaria a nome da 
devandita sociedade n° 2100 4793 83 0200001341. 

E, non habendo máis asuntos que tratar pola Presidencia dase por rematada a 
presente sesión sendo as vinteunha horas e dez minutos da data indicada no 
encabezamento, en proba de todo o que se extende a presente acta, que se inscribiu no 
Libro dende a volta do folio cuarenta e nove do Papel Timbrado da Comunidade 
Autónoma de Galicia, Serie A n° 1176136, ata a volta do folio cincuenta, Serie A n° 
1176137, de tododo que como Secretaría do presente acto, dou fe. 

O Alcalde A Secretaria 

Asdo: Xaime Rei Barreiro Asdo: Ana Isabel del Cerro del Río


